
  

LUG U MENING 

 

Uitnodiging om openbare voorleggings 

 

Wetsontwerp op die Bewaring en Ontwikkeling van Landbougrond [B 8B – 2021] a76.  

 

Die Gekose Komitee oor Grondhervorming, Omgewing, Minerale Hulpbronne en Energie nooi 

belangstellende persone en belanghebbendes uit om skriftelike kommentaar oor die 

Wetsontwerp op die Bewaring en Ontwikkeling van Landbougrond [B 8B – 2021] a76 in te 

dien.  

 

Dit het ten doel om voorsiening te maak dat die wet op alle landbougrond binne die Republiek 

van toepassing is; om beginsels vir die bestuur van landbougrond te verskaf; om voorsiening 

te maak vir die evaluering en klassifisering van landbougrond; om voorsiening te maak vir die 

voorbereiding, doel en inhoud van provinsiale landbousektorplanne; om voorsiening te maak 

vir die verklaring van beskermde landbougebiede; om voorsiening te maak vir die algemene 

oogmerke van agro-ekosisteembestuur, agro-ekosisteemmagtigings, die notering en 

denotering van aktiwiteite of gebiede binne agro-ekosisteme en die identifisering van 

bevoegde owerhede; om voorsiening te maak vir die stigting van komitees en die aanstelling 

van tegniese en ander adviseurs om die Minister, LUR’e en bevoegde owerhede te adviseer; 

om voorsiening te maak vir ’n prestasiebeoordelingsraamwerk; om voorsiening te maak vir die 

vestiging en bestuur van die nasionale agro-eko-inligtingstelsel; om voorsiening te maak vir 

appèlprosedures; om voorsiening te maak vir die aanstelling en funksies van inspekteurs; om 

voorsiening te maak vir oortredingsvoorskrifte en die ondersoek en insameling van data oor 

eiendom; om voorsiening te maak vir die delegering van bevoegdhede; om die Minister in 

staat te stel om regulasies uit te vaardig en norme en standaarde te bepaal; om voorsiening 

te maak vir misdrywe en strafmaatreëls; om voorsiening te maak vir die wysiging van die Wet 

op die Herroeping van die Wet op die Onderverdeling van Landbougrond , Wet No 64 van 

1998; en om voorsiening te maak vir aangeleenthede wat daarmee verband hou.  

 



Navrae sowel as skriftelike voorleggings kan per e-pos gerig word aan mnr Asgar A Bawa, 

Gekose Komitee oor Grondhervorming, Omgewing, Minerale Hulpbronne en Energie by 

preservationagriculturallandbill@parliament.gov.za.  

 

Die sluitingsdatum vir indienings is Woensdag, 10 April 2024. 

 

Afskrifte van die wetsontwerp kan verkry word by mnr A A Bawa by selfoonnommer 

083 709 8530 of by www.parliament.gov.za.  

 

Uitgereik deur me T C Modise, LP, Voorsitter van die Gekose Komitee oor 
Grondhervorming, Omgewing, Minerale Hulpbronne en Energie.  

